
7-BROM-2-NITROZO-1-OKSINAFTALIN-3,6-DISULFOKISLOTASINING ANALITIK 

TAVSIFLARI VA UNING MIS(II) IONI BILAN HOSIL QILGAN KOMPLEKS BIRIKMASINING 

SPEKTROSKOPIK TAHLILI 

Annotasiya. BNOKS-S,S-3,6(7-brom-2-nitrozo-1-oksinaftalin-3,6-disulfokislotasi) reagenti va uning 

Cu2+ ioni bilan hosil qilgan kompleks birikmasi IQ-spektroskopiya hamda YaMR-1H spektroskopiya usullari 

yordamida o‘ganildi, shuningdek, Cu2+:R=1:2 tegishli mollar nisbatda reaksiyaga kirishganligi aniqlandi. Cu2+ 

ionining BNOKS-S,S-3,6 reagenti bilan hosil qilgan kompleks birikmalar tuzilish formulasi taklif qilindi. 

Kalit so‘zlar: mis, 7-brom-2-nitrozo-1-oksinaftalin-3,6-disulfokislotasi, IQ-spektroskopiya, YaMR-1H 

spektroskopiya. 

 

Kirish. Metall ionlari bilan organik 

reagentlar orasida hosil bo‘ladigan kompleks 

birikmalar hozirgi kunda analitik kimyo sohasida 

keng o‘rganilmoqda [1,2]. Bunday birikmalar turli 

texnologik va biologik jarayonlarda muhim rol 

o‘ynaydi, chunki ular orqali metall ionlarini selektiv 

va samarali aniqlash imkoniyatlari mavjud [3]. 

Ayniqsa, Cu(II) ioni ko‘plab biologik va sanoat 

jarayonlarida ishtirok etib, uning kimyoviy 

o‘zgarishlarini o‘rganish katta ahamiyat kasb 

etadi[4]. Cu(II) ionining organik ligandlar bilan 

hosil qilgan komplekslari rangli bo‘lib, ularning 

spektroskopik usullarda tahlil qilinishi ion 

konsentratsiyasini aniqlashda yuqori sezgirlikka 

ega[5]. 

Organik analitik reagent sifatida naftalin 

nitrozoreagentlardan biri 7-brom-2-nitrozo-1-

oksinaftalin-3,6-disulfokislotasining (BNOKS-S,S-

3,6) molekulasi ko‘p funksiyali –OH, -NO va -

SO3H guruhlarini o‘z ichiga oladi. Metall atomining 

elektron atomidagi  elektronlarning d orbitallariga 

koʻchishi hisobiga, –OH guruh-dagi O atomi bilan 

kompleks hosil qiladi. Taqsimlanmagan juftlashgan 

elektronlar hisobiga ligandlar oʻrtasida bogʻ hosil 

boʻladi. Dastlabki moddadagi valent bogʻlar 

tebranish chastotalari hosil boʻlgan kompleksning 

tebranish chastotalaridan farq qiladi. Bu 

oʻzgarishlar yangi komplekslar hosil boʻlganligini 

koʻrsatadi [6]. 

BNOKS-S,S-3,6 molekulasidagi O-H, N=O, 

CH, S=O, SO3H va C-Br funksional guruhlar 

xarakterli ahamiyatga ega bo‘lib, IQ-spektrida 

muhim valent va defformatsion tebranishlarni 

namoyon etadi 

BNOKS-S,S-3,6 reagenti va uning Cu2+ ioni 

bilan hosil qilgan kompleks birikmalarning tuzilishi 

IQ spektroskopiyasi yordamida oʻrganildi. Spektr 

analizi “BRUKER” texnika asbobida olindi. Analiz 

uchun olingan namuna qattiq va kaliy bromid 

yordamida tabletka holiga keltirildi. Analiz 

natijalari 400-4000 sm-1 da olindi 

1-rasmda BNOKS-S,S-3,6 ning IQ-

(BRUKER) spektometr natijalari shuni 

ko‘rsatadiki, BNOKS-S,S-3,6 ning IQ-spektrida 

3254,88 sm-1, va 1449,56 sm-1 sohalarda gidroksil 

ν(OH) guruhining kuchsiz intensiv vodorod 

bog’lanishga ega valent simmetrik νs va 

deformatsion δ tebranishlari chastotasi kuzatildi. 

naftalin halqasida joylashgan ν(CH) guruhining 

valent assimmetrik νas, valent simmetrik νs va 

deformatsion δ tebranishlar chastotasi 3067,04 sm-

1, 2913,77 sm-1, 2835.78 sm-1 va 1381,02 sm-1 

sohalarda hosil bo‘ldi. 1623,81 sm-1 sohada ν(N=O) 

guruhining valent tebranish chastotasi hosil bo‘ldi. 

ν(C-N) guruhining valent assimmetrik νas va valent 

simmetrik 1086,00 sm-1 va 860,34 sm-1 sohalariga 

tegishli cho‘qqilar namoyon qildi. BNOKS-S,S-3,6 

molekulasi tarkibidagi ν(SO3H), ν(S=O) va ν(S-O) 

guruhlarining valent tebranish chastotalari mos 

ravishda 1299,60 sm-1, 959,54 sm-1 va 843,72 sm-1 

sohalarda tegishli ekanligi aniqlandi. 645,59 sm-1 

sohada ν(C-Br) bog’ining valent tebranish 

chastotasi hosil bo‘ldi. Naftol halqasi tegishli 

oberton tebranish 2360,31 sm-1 va 2341,65 sm-1 

sohalarda hamda kuchli intensiv valent tebranish 

chastotasi 727,85 sm-1 sohada hosil bo‘ldi[7]. 

2-rasmda Cu2+ ionining BNOKS-S,S-3,6 

reagenti bilan hosil qilgan kompleks birikmasining 

IQ-spektometr natijalari shuni ko‘rsatadiki, IQ-

spektrida naftalin halqasida joylashgan ν(CH) 

guruhining valent assimmetrik νas, valent simmetrik 

νs va deformatsion δ tebranishlar chastotasi 3063,13 

sm-1, 2973,13 sm-1, 2913.76 sm-1 va 1328,59 sm-1 

sohalarda hosil bo‘ldi. 1624,22 sm-1 sohada ν(N=O) 

guruhining valent tebranish chastotasi hosil bo‘ldi. 

ν(C-N) guruhining valent assimmetrik νas va valent 

simmetrik 1066,35 sm-1 va 913,27 sm-1 sohalariga 

tegishli cho‘qqilar namoyon qildi. BNOKS-S,S-3,6 

molekulasi tarkibidagi ν(SO3H), ν(S=O) va ν(S-O) 

guruhlarining valent tebranish chastotalari mos 

ravishda 1274,80 sm-1, 1001,12 sm-1 va 839,75 sm-1 

sohalarda tegishli ekanligi aniqlandi. 654,91 sm-1 

sohada ν(C-Br) bog‘ining valent tebranish 

chastotasi hosil bo‘ldi. Naftol halqasi tegishli 

oberton tebranish 2364,80 sm-1 va 2340,19 sm-1 

sohalarda hamda kuchli intensiv valent tebranish 

chastotasi 740,23 sm-1 sohada hosil bo‘ldi. BNOKS-

S,S-3,6 reagentining IQ-spektrida gidroksil ν(OH) 

guruhining kuchsiz vodorod bog‘lanishga ega 

valent simmetrik νs va deformatsion δ tebranishlari 

chastotalari yo‘qolganligi hamda O-Cu bog‘iga 

tegishli 615,47 sm-1 sohada yangi cho‘qqi hosil 

bo‘lganligi kuzatildi.

 

  

1-rasm. BNOKS-S,S-3,6 IQ-spektri 2-rasm. Mis(II) ioni bilan hosil qilgan 

kompleks birikmaning IQ-spektri 

 

IQ natijalaridan ko‘rinib turibdiki, BNOKS-

S,S-3,6 reagentining IQ-spektrida gidroksil ν(OH) 

guruhining kuchsiz vodorod bog’lanishga ega 

valent simmetrik νs va deformatsion δ tebranishlari 

chastotalari yo‘qolganligi hamda O-Cu bog’iga 

tegishli yangi cho‘qqi hosil bo‘lganligi kuzatildi. 

Shu bilan birgalikda, (N=O) guruhining valent 

tebranish chastotasiga tegishli bo‘lgan 

cho‘qqilarning jiljish natilaridan shunday xulosa 

qilish mumkinki, Cu+ ioni BNOKS-S,S-3,6 

reagentining gidroksil ν(OH) guruhidagi vodorod 

atomi bilan almashinish hisobiga oddiy bog’ va 

nitrozo (N=O) guruhi bilan donor-akseptor 

bog’lanish hosil qilib Cu:R=1:2 nisbatdagi 

kompleks birikma hosil qilishi mumkinligi xulosa 

qilindi.
 

 
3-rasm. BNOKS-S,S-3,6 YaMR-1H spektri 

 

Avance III HD 400 YaMR spektometrda 

olingan BNOKS-S,S-3,6 spektrga ko‘ra naftol 

halqasida joylashgan 1C ga bog’langan OH 

guruhidagi H, 8C ga bog’langan H va sulfo 

guruhidagi OH tarkibidagi H atomlari 9,011 m.u, 

8,922 m.u va 8,219 m.u sohalarida intensive singlet 

holatda joylashgan. 4C va 5C atomlariga 

bog’langan H atomlari 7,891 m.u va 7,602 m.u 

sohalarda dublet holatda signal berdi (3-rasm) [8]. 

4-rasmda Cu2+ ionining BNOKS-S,S-3,6 

reagenti bilan hosil qilgan kompleks birikmasining 

YaMR-spektometr natijalari shuni ko‘rsatadiki, 8C 

ga bog‘langan H va sulfo guruhidagi OH tarkibidagi 

H atomlari 8,789 m.u va 8,192 m.u sohalarida 

intensive singlet holatda joylashgan. 4C va 5C 

atomlariga bog‘langan H atomlari 7,789 m.u va 

7,466 m.u sohalarda dublet holatda signal berdi. 

Naftol halqasida joylashgan 1C ga bog‘langan OH 

guruhidagi H atomiga tegishli intensiv singlet signal 

yo‘qolganligi Cu2+ ioni bilan almashganligidan 

dalolat beradi. 

4-rasm. Cu2+ ionining BNOKS-S,S-3,6 reagenti bilan hosil qilgan kompleks birikmasining 

YaMR-1H spektri 

Cu2+ ioni BNOKS-S,S-3,6 reagentining 

naftol halqasida joylashgan 1C ga bog’langan OH 

guruhidagi H atomiga tegishli intensiv singlet signal 

yo‘qolganligi Cu2+ ioni bilan almashalmashinish 

hisobiga oddiy bog’lanish hosil qilib Cu:R=1:2 

nisbatdagi kompleks birikmalar hosil qilishi xulosa 

qilindi hamda sturuktura tuzilishi taklif etildi.  

 

Xulosa. BNOKS-S,S-3,6 reagenti va uning 

Cu2+ ioni bilan hosilgan komleks birikmasining 

spektroskopik usullar ya’ni IQ- hamda YaMR-1H 

spektroskopiya usullari yordamida spektral tahlili 

o’tkazildi. IQ-spektroskopiya analizi natijalariga 

ko’ra, Cu+ ioni BNOKS-S,S-3,6 reagentining 

gidroksil (OH) guruhidagi vodorod atomi bilan 

almashinish hisobiga oddiy bog’ va nitrozo (N=O) 

guruhi bilan donor-akseptor bog’lanish hosil qilib, 

YaMR-1H spektroskopiya analiz natijalariga ko‘ra 

esa naftol halqasida joylashgan 1C ga bog’langan 

OH guruhidagi H atomiga tegishli intensiv singlet 

signal yo‘qolganligi Cu2+ ioni bilan 

almashalmashinish hisobiga Cu:R=1:2 nisbatdagi 

xelat tipidagi olti a’zoli kompleks birikma hosil 

qilishi aniqlandi hamda strukturasi taklif etildi.

